
МәселеАймақ жаңалықтары

Әлем жаңалықтары

Қазіргі таңда елімізде кәсіпкерлікке 
бет бұрғандардың қатары қалың. 
Әсіресе ауылдық жерде тұрып, нау
байхана, шаштараз, тігін шебер
ханасы, сұлулық салоны, тәтті тағам
дар пісіретін шағын асханалар желісін 
ашып, несібесін кәсіптен тапқандар 
жетерлік. Солардың бірі – кент 
тұрғыны Айсұлу Мылтықбайқызы. 25 
жылдан бері өз кәсібін дөңгелентіп 
отырған кейіпкеріміз бүгінде жергілікті 
тұрғындар мен ауылдардан келетін 
халықты өз өнімімен қамтамасыз 
етуде. Үйдің күйбең тіршілігімен қатар 
жанына жақын сүйікті ісімен айна
лысудан шаршамайтын кейіп керіміздің 
бәліштеріне күн санап сұра ныс артуда.

– Ең алғаш бұл кәсіпті туған қайын 
апаммен қолға алдым. Екеуміз бірлесіп, 
3 жыл жұмыс жасап, кейін жеңгем Ләззат 
Жұбанова екеуміз 22 жылдан бері 
бірге осы кәсібімізді дөңгелентудеміз. 
Сатылатын бәліштеріміз балғын әрі 
дәмді болуы үшін таңмен таласып, ерте 

дайындаймыз. Кішкентайымнан асхана 
жұмысына жақын болдым. Күн сайын 
ерекше әртүрлі тағам әзірлеуге құмар 
едім. Қазір кәсіп ашамын деген адамға 
табыс табудың түрі көп. Бастысы, 
ниет керек. Кейде бос уақытымда 
дастарханның сәнін келтіретін тәтті
лерге де тапсырыс қабылдаймын. 
Кәсібімізді ең алғаш қолға алған кезде 
«Пісірген бәліштеріміз өтпей қалады 
ма?» деген үлкен қорқыныш болатын. 
Ал қазір күнделікті пісірген бәліштерім 
өтпей қалатын болдыау деп мүлде 
қорықпаймын. Себебі тұрақты тұты
нушыларым бар. Ыстық әрі дәмді 
бәліштерімнен дәм татқан адам бұл 
жерге міндетті түрде қайта айналып 
келеді, – дейді кейіпкеріміз.

Иә, кейіпкеріміздің сенімді түрде 
тұтынушыларының қайта келетінін 
айтуының да өз жөні бар. Себебі 
сапалы өнім ұсынып, еңбекқорлығының 
арқасында көпке үлгі болып отырған 
бұл жанның жұмысына тұтынушылар 

да дән риза. 
– Мұнда таңертең пісірілген 

бәліштер түске дейін сатылып кетеді. 
Сондықтан ертерек келіп тапсырыс 
береміз. Тұтынушылардың көптігінен 
кезек те көп болып жатады. Десе де 
басқа жерден ала салуға бармай, бір 
орында тапжылмай күтіп отыратындар 
қатарынанмын. Себебі бұл жердің 
бәлішін отбасымызбен сүйіп жейміз, – 
дейді кент тұрғыны Ақбота Смайлова.  

«Еңбек етсең ерінбей, тояды қарның 
тіленбей» деген халық даналығы текке 
айтылмаса керек. Бүгінде бастаған 
ісінің қисынын келтіріп, адал асын 
маңдай терімен тауып жүрген жандар 
көп. Айтуға оңай болғанымен кәсіп 
ашып, оны дөңгелентіп әкету екінің 
бірінің қолынан келе бермейді. 

Қазақта «қимылдаған қыр асады» 
деген бар емес пе?! Қазіргі таңда 
екі қолға бір күрек таба алмай, 
жалқау атанып жүргендер жоқ емес. 
Жолында кездескен кедергілер мен 

қиындықтарға мойымай, еңбек пен 
ептіліктің арқасында сүйікті ісін 
кәсібіне айналдырып отырған Айсұлу 
Мылтықбайқызының ісі көпке үлгі. 

Бүгінде мемлекет қолдауының 
арқасында кәсіп ашып жатқандар 
жетерлік. Ал кейіпкеріміз ешқандай 
мұндай қолдаусыз өз ісін алға сүйреп,  
шағын дүңгіршекті жалға алып, кәсібін 
жүргізуде.

– Адам сүйікті ісімен айналысқанда 
ғана үлкен жетістікке қол жеткізеді. 
Өнім сапалы әрі тұтынушы көңілінен 
шығатындай болуы үшін, кәсібіңді 
жақсы көрумен қатар шыдамды болу 
керек. Қазіргі таңда менімен бірге 2 
адам тұрақты жұмыс жасап, күніге 
200ге жуық бәліш пісіреді. Мемлекет 
тарапынан қандай да бір қолдау 
арқылы көмек көрсетілсе, кәсібімнің 
көкжиегін кеңейту ойда бар, – дейді ол. 

Ақтоты ЕРЖАНҚЫЗЫ

Еңбек адамы

Несібесін кәсіптен тапқан
– Апай, маған картоп 

қосылған бәліштен екеу, өкпе-
бауыр қосылған бәліштен 
үшеу беріңізші. 

– Қазір дайын болады, күте 
тұрыңыз. 

Бұл – таң сәріден аудан 
орталығында орналасқан 
шағын асхана желісінде 
сатушы мен тұтынушы 
арасындағы диалог. Қазір 
әлемді әлдиімен тербетіп 
жүрген аналардың көбісі 
екі тізгінді тең ұстауға 
машықтанып, үйдің де, түздің 
де шаруасын дөңгелентіп жүр. 
Сондай еңбекқор, белсенді 
жандардың бірі – кәсіпкер 
Айсұлу Қосбалаева. Ол 
әзірлеген өнімдерден дәм 
татқан жан әлгі асхананың 
бәлішін іздеп, қайта айналып 
соғары анық. 

Қытай билігі биыл маусымда тұмау ауруларының көбеюін 
ковидке қарсы шаралардың күшеюімен байланыстырады. 
ДДСҰ Қытай тұрғындарын инфекцияның таралу қаупін 
азайту үшін шаралар қабылдауға шақырады. Ұйым өз 
мәлімдемесінде бұқаралық ақпарат құралдарындағы 
жарияланымдар туралы қосымша ақпаратты, сондайақ 
аурудың өршуін бақылауға арналған халықаралық ProMed 
жүйесінен алынған мәліметтерді сұрайды.

Дүниежүзілік денсаулық сақтау ұйымының өтінішінен кейін 
«Синьхуа» мемлекеттік ақпарат агенттігі Ұлттық денсаулық 
сақтау комиссиясының өкілдері респираторлық аурулармен 
ауыратын балаларды диагностикалау мен емдеуге ерекше 
көңіл бөлетіні жөнінде мақала жариялады. ДДСҰның 
мәліметінше, биыл қазан айынан бері Қытайдың солтүстігінде 
тұмауға ұқсас аурулардың саны соңғы үш жылдың сәйкес 
кезеңіндегі ең жоғары көрсеткішке жеткен. Өткен аптада 
Қытайдың Ұлттық денсаулық сақтау комиссиясы бүкіл 
елде респираторлық аурулардың, атап айтқанда, тұмау, 
ковид, микоплазмалық пневмония және респираторлық 
синцитиальды вирус көбейгенін хабарлады.

«ЖЖ» ақпарат

«Ауыл аманаты»: 
342 жоба қолдау тапты

– Қазіргі таңда жоба бойынша қаржыландыру бағыттары 
анықталып, барлық ауылдық елді мекенде халыққа түсіндірме 
жұмыстары жүргізілуде. Бұл бағдарлама өңдеу, егін 
кооперативтерін жабдықтау, мал шаруашылығы және басқа 
бағыттағы бизнес жобаларға арналған. Бүгінде 342 жобаның 
құжаттары несие комитетімен мақұлданды. Ал 142 жоба 
бойынша қарастырылған несие 18 кооператив пен 124 жеке 
кәсіпкерге берілді. Нәтижесінде 288 жұмыс орны ашылады, – 
деді басқарма басшысы 

Айта кетейік, «Ауыл аманаты» жобасын сапалы іске асыру 
мақсатында негізгі басымдық өндірістік жобаларға берілуде. 
Бұл ретте жеке қосалқы шаруашылықтардың жұмысына 
да тиімді қолдау көрсетіледі. Атап айтқанда, шағын цехтар, 
жылыжай өндірісі, омарта, балық және құс шаруашылығын 
дамыту да қолдаудан құр қалмайды.

Биыл «Ауыл аманаты» жобасын жүзеге 
асыру үшін облысқа 3 млрд теңге қаржы 
бөлінді. Бағдарламада қарастырылған 
негізгі 5 бағыт бойынша 600 жобаға қолдау 
көрсетілмек. Нәтижесінде 636 жаңа жұмыс 
орны ашылмақ. Бұл жөнінде Өңірлік 
коммуникациялар қызметінің ақпарат 
алаңында облыстық ауыл шаруашылығы 
және жер қатынастары басқармасының 
басшысы Талғат Дүйсебаев хабарлады. 

Дүниежүзілік денсаулық сақтау ұйымы 
Қытайдан елдің солтүстігінде балалар 
арасында таралған белгісіз пневмония 
кластері туралы барлық ақпаратты беруді 
сұрады. Қытайдың мемлекеттік емес 
ақпарат құралдарының хабарлауынша, 
елдің кейбір аудандарындағы балалар 
ауруханалары науқас балаларға толып 
кеткен.

Балалар арасында 
белгісіз пневмония тарады

Елімізде тұрмыстағы зорлықзом
бы лықты болдырмау мақсатында 
«Тұр   мыстық зорлықзомбылық профи
лактикасы туралы» заң қолданысқа енді. 
Заң жобасының негізгі мақсаты адамның 
қызығушылығын, бостандығын, заңды 
құқықтарын қорғауға кепілдеме беруді 
көтермелеу. Отбасылық тұрмыстық 
қа тынастар саласындағы құқық бұзу
шылықты төмендету жөнінде тиісті 
шаралар қабылдау болып табылады. 

Ресми ақпараттарға сүйенсек, елі
мізде жылына 20 мыңға жуық әйел 
тұрмыстық зорлықзомбылыққа душар 
болады. Оған әр отбасындағы себеп те, 
салдар да көп. Дәл қазіргі уақытта ерлі
зайыптылар арасында қазанға салса, 
пісуге дайын тұрған өзекті мәселенің бірі 
– еразаматтардың ішімдікке тәуелділігі.

Шыны керек, соның салдарынан талай 
шаңырақ шайқалып, балалар да зардап 
шегуде, тіпті кей жағдайларда ауыр 
қылмыстың орын алуына әкеліп соғады. 
Отбасында жас шыбық тәрізді өсіп келе 
жатқан бала үшін әкесі мен анасының 
арасындағы ұрыскеріс, сыйластықтың 
жоқтығы баланың болашағына тікелей 
әсер етпей қоймайды. 

Осы тұста аудандық полиция бө
ліміне қарасты жергілікті полиция 
қыз  меті бөлімшесінің әйелдерді зор
лықзомбылықтан қорғау тобының инс
пекторы, полиция майоры Ұлбосын 
Ахметова тұрақты түрде түсіндірме 
жұ  мыстарын жүргізуде. Мәселен, қыл
мыстарға жол бермеуге бағытталған 
«Тұрмыс», «Қадағалау», «Зорлықзом
бы лыққа жол жоқ», «Квадрат» сынды 
профилактикалық ісшаралар жастар 
арасында құқықтық сауаттылықты арт
тыру мақсатында денсаулық сақтау, 
білім беру мекемелерімен бірлесіп, кез
десулер ұйымдастыруда. Қазіргі таңда 
25 қараша мен 10 желтоқсан ара лы
ғында «Әйелдерге қатысты зорлық
зом былықсыз 16 күн белсенділік» ат
ты республикалық акция өткізілуде. 
Мақ саты әйелдерге қатысты зорлық
зомбылықты ескертуге, алдын алуға, ана 

мен баланы қорғауға, қоғамдағы рөлін 
күшейтуге, құқықтық сауатын арттыруға 
бағытталған.  

– Әрбір әйел – отбасының ұйытқысы. 
Өкінішке орай қазіргі уақытта әйелдерге 
қатысты отбасылық зорлықзомбылық 
әрекеттері тыйылар емес. Оған отба
сындағы әйелге былапыт сөйлеу, қорлап 
тиісу, кемсіту және ұрыпсоғу, соның 
салдарынан тыныштығын бұзатын басқа 
да әрекеттерге қатысты әкімшілік құқық 
бұзушылық істер санының азай мауы 
дәлел. Мәселен, жыл басынан бері аудан 
көлемінде отбасы тұрмыстық қатынас 
аясында әйел адамға қатысты жасалған 
құқық бұзушылық бойынша 100ге жуық 
отбасыдан хабарлама түсіп, оның  68
іне қорғау нұсқамасы толтырылып, 
әкімшілік жаза қолданылды. Қазақстан 
Республикасының әкімшілік құқық 
бұзушылық кодексінің 73 бабына сәй
кес, егер отбасында жанжал орын 
алып, әйелінің арнамысына тиетін 
балағат сөздер алғаш рет айтылып, 
әйелі күйеуіне кешірім берген жағдайда 
сот құзырымен ескерту беріледі. Ал 
бұл жағдай қайталанса, 1020 тәулік 
аралығында қамауға алынады. Бұл тұста 
жыл басынан бері біздің аудан бойынша 
қамаққа алынған еразаматтарымыз көп. 
Сонымен қатар ресми дереккөздерге 
сүйенсек, жыл сайын елімізде балаларға 
қарсы 2000ға жуық қылмыс жасалған. 
Яғни күн сайын кемі 6 қылмыс тіркеледі. 
Сондайақ 1 жыл ішінде 150ге жуық 
сәби қараусыз қалғандықтан көпқабатты 
үйлердің терезесінен құлап кеткен. 

Бүгінде аудан бойынша өгей анамен 
тұратын отбасы саны – 14, бала саны 
– 21. Ал өгей әкемен тұратын отбасы 
саны 56 болса, бала саны – 76. Бала – 
біздің болашағымыз, еліміздің ертеңі. 
Осы орайда қоғамда  өгей атаанадан 
қорлық, зорлық көрмеу мақсатында 
ұйымдастырылып жатқан жұмыстар көп, 
– дейді Ұлбосын Ахметова. 

Айта кетейік, 1 шілдеден бастап 
тұр  мыстық зорлықзомбылық үшін жа
за күшейтілді. Өздеріңіз білетіндей, 
жәбірленушілер өміріне немесе ден
сау лығына қауіп төнгенде полицияға 
жүгінеді, ал полиция қызметкерлері кел
генде арыз жазудан көбіне бас тартып 
жатады. Көбінесе полиция кеткен 
соң отбасындағы жанжал әрі қарай 
ушығып, кейде бұл ауыр зардаптарға 
әкеліп соғады. Осыған байланысты енді 
тұрмыстық жанжал туралы хабарлама 
түскенде полицейлер сол жерде болған 
оқиғаға құқықтық баға бере алады. 

Хаттама жасау үшін куәгерлердің, 
көршілердің айғақтары, бейнебақылау 
камералары мен полицейлердің өздерінің 
бейнетіркегіш жазбалары жеткілікті. Яғни 
жәбірленушінің кешірімі бұрынғыдай аса 
маңызды рөл атқара қоймайды. Ал соңғы 
шешімді сот қабылдайды. Сотта құқық 
бұзушының жәбірленушімен татуласу 
мүмкіндігі бар, бірақ соңғы өзгертулер 
бойынша тек бір рет қана татуласа 
алады. Отбасылық жанжал үшін агрес
сорға ескерту жасалады немесе 5 тәу
лікке қамауға алынады. Қайта жасалған 
жағдайда 10 тәулік қамауға алу, ұрып

соғу фактісі үшін 10 тәулік қамауға алу, 
қайталанса, 20 тәулікке қамауға алу 
көзделген. Денсаулыққа жеңіл зиян 
келтіргені үшін 15 тәулік, ал қайталанса, 
25 тәулікке қамау жазасы тағы бар.

Иә, қазіргі қоғамның басты дертіне 
айналған бұл мәселемен жалғыз құқық 
қорғау қызметкерлері ғана емес, жалпы 
қоғам болып күресу маңызды. Отбасын 
саналы түрде құрған ер азамат отбасы 
алдындағы жауапкершілікті сезініп, тұр
мыстық зорлықзомбылыққа жол бер
мегені абзал. 

Қазақ халқы әйел адамды қа шанда 
құрметтеп, орны ерекше деп бағалаған. 
Ана деп ардақтап, қарын дас деп 
еркелеткен. Еразаматтың тірегі, қам
қоршысы болған әйелдер қамық қан
да  сүйеу, тарыққанда тіреу, қам кө ңілге 
жұбаныш бола білген. Сондықтан әр 
отбасында шаңырақтың берекесі әйел 
затының қамқоршысы болуы тиіс ер
лер дің «жұдырыққа емес», Абай атамыз 
айтқандай, «ыстық қайрат, нұрлы ақыл, 
жылы жүректің» пәрменімен әрекет 
қылғаны дұрысырақ. 

Қоғамда орын алып жатқан түрлі 
жайттар кімді болса да алаңдатпай 
қоймасы анық. «Тәрбие тал бесіктен 
басталады» демекші, отбасындағы ұрпақ 
тәрбиесі қоғам үшін қашан да маңызды. 
Бүгінгі таңда өзекті мәселеге айналған 
отбасындағы зорлықзомбылықтың ал
дын алып, бейбіт ел, ынтымағы жарасқан 
халық, үлгілі отбасын құру әр адамның 
өз қолында.

Ақтоты ЕРЖАНҚЫЗЫ

Тұрмыстық зорлық-зомбылық тыйылмай тұр
«Әйелді ұрма, сағы сынады, 

баланы ұрма, бағы сынады» деген 
ата-бабаларымыз ананы да, баланы 
да ұрмай-соқпай ақылмен басқара 
білген. Сондықтан отбасы берекесін 
кетірмей, татулықта ұстау – есті 
азаматтар ескеретін  жайт. Өмір 
болған соң ыдыс-аяқ сылдырламай 
тұрмайды. Десек те бұрын ошақ 
қасындағы мәселені сыртқа 
шығармай, екеуара шешетін. Ал қазір 
ше, отбасындағы кикілжіңнің құқық 
қорғау органдары қызметкерлерінің 
көмегінсіз шешілетіні кемде-кем.

Спикер дерттің алдын алуда 
6 қарашадан бастап қызылшаға 
қарсы егу мәртебесіне қарамастан 
6 айдан 10 ай 29 күнге дейінгі, 2 
жастан 4 жас 11 ай 29 күнге дейінгі 
балаларға, сондайақ қызылшаға 
қарсы профилактикалық иммундау 
жоқ медицина қызметкерлері мен 
денсаулық сақтау ұйымдарының 
қызметкерлеріне егілетін адамның 
немесе атаанасының келісімімен 

қызылшаға, қызамыққа және 
паротитке қарсы қосымша жаппай 
иммундау басталғанын айтады. 
Ауданның бас санитары бұл 
дертпен күрестің ең тиімді жолы 
деп есептейді. 

– Қызылша – өте жылдам тара
латын вирусты жұқпалы аурулардың 
бірі. Бұрын қызылшамен ауыр
маған немесе егілмеген адам қы
зыл шамен ауырғандармен бай

ла нысқа түссе, ауырып қалу 
мүм кіндігі өте жоғары. Инфекция 
ауа жолы арқылы беріледі. Вирус 
сыртқы ортаға сөйлеген кезде 
түкірікпен жөтелген, түшкірген кезде 
бөлінеді. Инфекция көзі – ауру 
адам. Инкубациялық кезеңнің 2 
күні, бөртпелер шыққаннан кейін 
4 күнге дейін қауіпті. Ал бесінші 
күнгі бөртпелері бар адам ауруды 
жұқтырмайды деп саналады. Бұл 

дертпен ауырып жазылған адам 
өмір бойы иммунитетін сақтайды, – 
дейді ол.

Г.Айымбетова қызылшамен 
ауыр ған анадан туған балалар 3 
айға дейін бұл кеселге шалдық
пайтынын айтады. Себебі осы 
аралықта олардың қанында аналық 
антиденелер сақталатын көрінеді. 
Бұл аурумен ауырмаған және 
егіл меген адамдар қызылшаны 

– Алтынбек Тұрмағанбетұлы, биыл 
ауданда қанша гектар алқапқа ауыл 
шаруашылығы дақылдары егілді? 
Әңгі мемізді осы сауалдың жауабымен 
бас тасақ... 

– Биыл көктемгі науқанда ауданда 
37079 гектарға ауыл шаруашылығы 
дақылдары орналастырылды. Оның 
ішінде Сырдың басты дақылы 19 800 
гектарды құрайды. Мұнан бөлек жаздық 
бидай 750, арпа 70, дәндік жүгері 700, 
мақсары 520, қант құмайы 70, соя 64, сұлы 
5, жаңа жоңышқа 4850 гектарға егіліп, 7 
200 гектар ескі жоңышқа күтімге алынды. 
Бақша дақылдарына келсек, 646 гектар 
картоп, 1 108 гектар көкөкніс, сондайақ 
1296 гектарға басқа да бақша дақылдары 
егілді. 

– Соңғы жылдары аяқ су мәселесі 
диқандарға айтарлықтай кедергі 
келтіруде. Биыл өнімнің бітік 
шығуына бұл мәселе айтарлықтай 
қолбайлау болған жоқ па? 

– Биыл егінді орналастыру, күтіпбаптау 
жұмыстарында су тапшылығы орын алды. 
Егінді сумен қамтамасыз ету үшін аудан 
шаруашылықтары 45 сутартқыш насос 
қондырғысын пайдаланды. 2023 жылы 
су алу науқанына жоспарланған көлем 
1040,15 млн текше метр болды. Оның 
ішінде егінге пайдаланатыны – 840,15 млн 
текше метр, экологиялық қажеттілікке 200 
млн текше метр болып белгіленді. Нақты 

ауданға келген су көлемі – 929,18 млн 
текше метр, яғни жоспардың 89,3 пайызы 
жеткізілді. Оның ішінде 793,75 млн текше 
метр су егінге пайдаланылды. 

– Жиын-терімнің кезінде техни-
кадан мәселе болды ма? Жалпы шаруа-
шылықтардың техникалық базасын 
жаңарту жұмыстарына көңіліңіз тола 
ма? 

– Егін жинау жұмыстарына 1 120 ауыл 
шаруашылығы техникасы жұмылдырылды. 
Тарқатып айтсақ, 275 комбайн, 498 трактор, 
121 жатка, 58 жүк көлігі, 168 трактор 
тіркемесі бар. Аудан шаруашылықтары 
техника паркін жаңарту жұмыстарын үнемі 
жүргізіп келеді. Биыл 561 млн теңгеге 18 
ауыл шаруашылығы техникасы сатып 
алынды. Алдағы уақытта да заманауи, 
озық үлгідегі техникалар алуға басымдық 
беретіндер бар. 

– Шаруашылықтардың жеңілде тіл-
ген бағамен жанармай алуында мәсе-
лелер болды ма? 

– Күзгі егін жинау жұмыстарына GosA
gro.kz порталы арқылы аудан шаруа
шылықтары тарапынан 1949 тонна («РК 
Мұнай» ЖШС 959,6 тн, «Жібек Жолы» 
ЖШС 989,4 тн) жеңілдетілген дизель 
жанармайына өтінім берілген. Аудандағы 
61 құрылым 1785 тонна (жоспардың 
91,6 пайызы алынған) жеңілдетілген 
дизель жанармайын алды. Оның ішінде 
«РК Мұнай» ЖШСдан 45 шаруашылық 

995 тонна, «Жібек Жолы» ЖШСдан 16 
шаруашылық 790 тонна жанармай алды. 

– Жаңа аяқ судың биыл да қат 
болғанын айттыңыз, оның алдын 
алу дың бірқатар амалын да тауып-
сыздар, нәтиже қалай? Биыл өнім 
қалай болды? 

– Көктемгі науқанда орналастырылған 
19 800 гектар күріштің әр гектарынан 57,3 
центнерден өнім алынды. Биыл жалпы 
күріш алқаптарынан шаруашылықтар 
барлығы 1 134 540 центнер өнім жиды.

Мұнан бөлек 750 гектар жаздық 
бидайдың әр гектарынан 8,2 центнерден 
өнім алынып, қамбаға 6 150 центнер 
астық түсті. Сондайақ 70 гектар арпаның 
әр гектарынан 8,7 центнерден, 700 
гектар дәндік жүгерінің әр гектарынан 42 
центнерден, мақсарының әр гектарынан 
8,9 центнерден, қант құмайының әр 
гектарынан 4 центнерден өнім алынды. 
Мұнан бөлек 1120 центнер соя, 70 центнер 
сұлы, 59 622 центнер жаңа жоңышқа, 399 
600 центнер ескі жоңышқа жидық. Бақша 
дақылдарына келсек, 75 582 центнер 
картоп, 190022 центнер көкөніс және 283 
824 центнер басқа да бақша дақылдары 
алынды. 

– Осыған дейінгі аппарат мәжі-
ліс терінің бірінде сіз ауданда жерді 
пайдалануда ротацияның сақтал-
мауына қатысты мәселе барын 
айтып қалдыңыз, бұл мәселемен 

113 454 тонна күріш 
қамбаға құйылды

Биыл да диқандарға аяқ су мәселесі оңай болған жоқ, күздің соңғы айы да түгесілуге таяу, 
қарашаның аяғына дейін қарық қылып жаңбыр да түспеді. Келер жылы бұл мәселенің қайталануы 
бек мүмкін. Десе де диқандар ала жаздай күріштің күтіміне басымдық берді. Ал оның нәтижесі қалай? 
Осы және өзге де бірқатар сауалымызға жауап алу үшін аудандық ауыл шаруашылығы және жер 
қатынастары бөлімінің басшысы Алтынбек Дәрібаевпен сұхбаттасқан едік... 

күрес те нендей шаралар қолға алып 
жатырсыздар және нәтиже қалай? 
Жалпы аяқ су қат болған шақта жерді 
мақсатты пайдаланбау мәселені күр-
де лендірмей ме? 

– Дұрыс айтасыз, біз жалғыз ауыл 
шаруашылығы жерлерін ғана емес, 
барлығын өз мақсатына сай пайда
лануымыз керек. Оны реттеуге қатысты 
ісшаралар қолға алынуда. Соның нәти
жесінде бірқатар заңсыздықтың орын 
алғаны анықталды. Олардың қатарында 
жерді өз мақсатына сай пайдаланбау, 
күрішті межеден артық егу, ротацияны 
сақтамау сынды заңсыздықтар орын 
алған. Әлбетте өзі суды көп қажет ететін
діктен күрішті межеден артық егу аяқ 
су мәселесінің күрделенуіне үлкен сеп 
болады. Соның салдарынан өнім сапасы 
сыр береді. Оның кесірі тек өзіне ғана 
емес, өзге де шаруашылықтарға да тиіп 
жатады. Сондықтан біз алдағы уақытта 
да мұндай заңсыздықтардың алдын алуға 
жұмыс жасаймыз.

– Жаңа бақша дақылдарын айтып 
қалдыңыз, аймақ басшысының қара-
пайым халықтың да бақша салуына 
жер дайындап беруге қатысты тап-
сырмасы бар, биыл бұған қатыс ты 
қандай жұмыстар жүзеге асты? 

– Биыл ауданда жеке тұрғындар 
тарапынан картоп, көкөніс және басқа да 
бақша дақылдарын орналастыруға 500 
гектар жер дайындау жұмыстары жүргізілді. 
Жаңадан аршылған жерге 921 отбасы 
217,3 гектар картоп, 63 гектар көкөніс, 
219,7 гектар басқа да бақша дақылдарын 
орналастырды. Жеке тұрғындар тарапынан 
егілген картоп, көкөніс, бақша дақылдары 
уақытылы жинап алынды.

– Келер жылғы науқанға дайындық 
қалай? 

– Биыл орын алған су тапшылығына 
қарамастан аудан шаруашылықтары орна
ластырылған егінді уақытылы толығы мен 
жинап алды. 2024 жылдың егін орналастыру 
жұмыстарына дайын дық барысы басталып 
кетті. Аудан шаруашылықтары бүгінге 
дейін 13 мың гектар жерді сүдігерледі. 

– Сұхбатыңызға рахмет!

Сұхбаттасқан 
Кенжетай ҚАЙРАҚБАЕВ

17 мың адам 
дертке шалдыққан

жұқтыруға бейім болады және 
өзінің өмірінде кез келген жаста 
ауырып қалуы мүмкін. 

Инкубациялық кезеңге келсек, 
жұқтырғаннан кейін бірінші белгілері 
пайда болғанға дейін, яғни 7 күннен 
14 күнге дейін созылады. Есте 
сақтайтын ең маңызды жайт, ауру 
бөртпе шығудан басталмайды, ол 
суық тию белгілерімен басталады. 
Яғни дене қызуының 3840 градусқа 
дейін көтерілуі, әлсіздік, тәбеттің 
болмауы, құрғақ жөтел, мұрынның 
бітуі. 

– Кейін конъюктивит, яғни көздің 
шырышты қабығының қабынуы, 
сонымен қатар беттің шырышты 
қабығында, көбіне азу тістердің 
қарсысында ұсақ ақ дақтар пайда 
болады. Аурудың 35 күні ашық 
түсті бірбіріне өзара ұқсас дақтар 
пайда болады. Ең алдымен 
олар құлақтың артында және 
маңдайда, содан кейін тез арада 
бет, мойын, дене және аяққолға 
таралады. Ұсақ қызғылт дақтар 
тез арада үлкейіп, формасын 
өзгертіп, бірбіріне қосылып кетеді. 
Бөртпелердің қалың шыққан 
кезеңінен 23 күн өткеннен кейін 
дене қызуы 40,5 градусқа қайта 
көтерілуі мүмкін. Бөртпелер 47 күн 
сақталады. Дақтардың орнында 
қоңыр пигменттер қалады, олар 2 
аптадан кейін кетіп, тері қайта таза 
болады, – дейді спикер.

Қызылшаның ең көп тараған 
асқыну түріне ортаңғы құлақтың 
қабынуы, соқырлық, демікпелік 
пневмония, мойын лимфо түйін
дерінің қабынуы, ларингит, эн
цефалит жатады. Ауданның бас 
санитары дерттің дамуын байқаған 
сәтте кешіктірмей дәрігерге қа
ралу керек дейді. Бұл уақытылы 
диагноз қойып, ем тағайындау 
және ұйымдастырылған ұжымда 
тіркелген жағдайда алдын алу іс
шараларын жүргізу үшін маңызды. 

Гүлзираш Айымбетова қызыл
шаның алдын алудың ең тиімді 
және сенімді әдісі вакцинация екенін 
айтады. Себебі вирусты жасанды 
жолмен тоқтату нәтижесінде 
ағза өзін қорғайтын иммунитет 
жасайды. Ең алғашқы вакцинация 
балаларға 12 айлығында, екін
шісі 6 жаста жасалады. Егу тұ
рақты қорғанысты тудырады. 
Қызыл шаға қарсы қосымша егу
лер науқаспен қатынаста бол
ған қызылшаға қарсы егулері 
жоқтарға, эпидемиологиялық көр
сет кіші бойынша 30 жасқа дейінгі 
адамдарға салынады. Осы ретте 
спикер жоспарлы екпеден бас 
тарту тек өзінің ғана емес, басқа 
да балалардың өміріне қауіп 
төндіретінін ескертті. 

– Ауданда қызылшаға, қыза
мыққа және паротитке қарсы 
қосымша жаппай иммундау жүр
гізу үшін 6 айдан 10 ай 29 күнге 
дейінгі 275 бала жоспарланып, 6 
қарашадан бастап екпе жұмыс
та ры басталып кетті. Бүгінге 
дейін аталған дертке қарсы 205 
бала егілді. Яғни жоспарымыз 
74,5 пайызға орындалып отыр. 
Екпеге қарсы кереғар түсінік 
қалып тастыруға болмайды, дерт 
дендеген шақта бұл бір жағы
нан мамандар жұмысын күрде
лендірсе, келесі кезекте ахуалдың 
да жақсаруына кері әсерін тигізеді. 
Тағы да қайталап айтамын, кез 
келген кеселмен күресте уақыт 
жоғалт паған жөн. Вакцина – ауру
мен күресудің ең тиімді жолы, 
осыны халық ескерсе екен дей
мін. Сонда ғана біз жасаған жұмы
сымыздың жемісін көреміз. Кез 
келген емдік шаралар қабылдарда 
дәрігерлердің кеңесін ескеру керек 
– дейді Гүлзираш Айымбетова.

Кенжетай БАЛТАБАЙ

Елімізде қызылша ауруына шалдыққандар қатары артып келеді. Мәселен, осы айдың басында 11 мың жағдай 
тіркелсе, бүгінде кеселге шалдыққандар саны 17 мыңға жетіп отыр. Дерт жұқтырғандардың 70 пайыздан астамы 
кеселге қарсы егілмеген балалар екен. БАҚ өкілдерімен өткен брифингте аудандық санитариялық-эпидемиологиялық 
басқармасының басшысы Гүлзираш Айымбетова осылай деді.

– Еркебұлан Мақсұтұлы, аудан жұртының 
денсаулығына уақытпен санаспай жұмыс жасап 
жатырсыздар, еңбектеріңізді жоққа шығарудан 
аулақпыз, десе де ел арасында кейбір қызмет 
түрлеріне көңілі толмайтыны да айтылып 
жатады. Солардың бірі – кезек күту, дәрігерлік 
тексеріс болсын, басқа да салалар бойынша 
осыған халық көп уақыт жоғалтатынын 
айтады, оның шешімі бар ма? 

– Біз келген адамдарды база арқылы кезекпен 
тіркейміз, рас, сіз айтып отырған мәселе жоқ 
емес. Бірақ көбіне халық кезексіз жұмысын тез 
арада бітіргісі келеді, олай болмайды ғой, егер дәл 
солай жұмыс жасайын десең, кезекте тұрғандар 
тарапынан тағы да қарсылық болады. Бәрінің бірдей 
ойынан шыға алмаймыз. Бірақ шамашарқымызша 
халықтың денсаулығына уақытпен санаспай жұмыс 
жасауға қашанда әзірміз. 

– Мүмкін бұған маман тапшылығы себеп 
болып отырған шығар... 

– Аудан халқына шақталып берілген штаттық 
бірлігіміз бар. Одан артық маман ала алмаймыз. 
Әрбір маманның күніне қабылдайтын адамының да 
саны болады. Бірақ олар күніне осындай адамнан 
артық адам қабылдамаймын деген түсініктен ада. 
Керісінше белгіленген межеден 1,52 есе көп адам 
қабылдайтын күндер де болады. Өйтпесек тағы 
болмайды. Себебі ел арасында бұған қатысты 
мәселенің күрделенуіне жол бермеуіміз керек. Барлық 
адамды кезекпен уақытын алмай қабылдауға алдағы 
уақытта да жұмыс жасаймыз. 

– Тағы бір мәселе, дәрі тапшылығы, расында 
бұған қатысты мәселе бар ма? 

– Дәрі тапшылығына қатысты мәселе жоқ, рас, 
кейде дәрідәрмекке берген тапсырысымыз кештеу 
келіп жатады. Бірақ көп уақыт алмайды, сондайақ 
СҚФормацияның бағасынан жоғары бағамен біз 
дәрідәрмек сатып ала алмаймыз. Осы жағын да 
түсіну керек. Жалпы аудандық ауруханада дәрі
дәрмек тапшылығы жоқ десе де болады. 

– Сұхбатыңызға рахмет! Алдағы уақытта 
ел арасында денсаулық сақтау саласына 
қатысты басқа да мәселелер айтылып жатса, 
сізден жауабын білуге тырысамыз. 

– Мен салада кез келген мәселе болса, оны 
ашық айтуға дайынмын. Сіз жоғарыда көтеріп 
отырған мәселелер түсініспеушіліктен туындап отыр. 
Негізінен әріптестерімді елдің денсаулығын күзетуге 
жұмылдырып келемін. Алдағы уақытта да осы 
мақсатқа сапалы жұмыс жасаймыз.

Сұхбаттасқан Кенжетай БАЛТАБАЙ

Халықтың денсаулығы 
бәрінен маңызды

Бас ауырып, балтыр сыздағанда ақхалатты 
абзал жандардың көмегіне жүгінеміз ғой, бірақ 
сала мамандарының қызметі бәрінің бірдей 
көңілінен шыға бермейді. Осы ретте халық 
арасында денсаулық сақтау саласындағы 
кейбір қызмет түрлеріне көңілі толмайтындарды 
да байқап жүрміз. Шыны керек, біз де олардың 
мәселесін сарапқа саламыз, бірқатарының 
шешімі бар ма, жоқ па, жауабын білу үшін 
аудандық аурухананың бас дәрігері Еркебұлан 
Мақсұтовпен сұхбаттасқан едік... 

ӘЛЕуМЕт
Еңбек адамы

I

Мәдениет совхозынан Сұлтан 
Ізтаев, Калинин атындағы совхоздан 
Кеңес Серәлиев, Қазақстанның Ленин 
Комсомолы атындағы совхозынан 
Тоқтар Ағытаев, Жаңаталап 
совхозындағы Мақсұт Нұрділдаев, 
Таң совхозынан Қауынбай Жәлиев, 
Ақсу совхозындағы Тоқан Боранбаев 
осы жолда аянбай жұмыс жасап, ерен 
еңбектің үлгісін көрсетті. Олардың 
ішінде үлкені Тоқаң Боранбаев 
болатын. 

Тоқан Боранбаев 1923 жылы 
туған. 1941 жылы 10 қарашада 
әскерге аттанып, Ақтөбе қаласында 
жасақталған 101 ерекше бригада 
құрамыңда орталық майданға 
қатысқан. Великие луки, Ржев, Старая 
Русь, Орел, Украинаның Знаменка 
қалаларындағы ұрыстардың 
бел ортасында жүріп, Румыния, 
Чехословакия, Австрия жерлерін 
жаудан тазартты. Жапония соғысына 
да аттанып, соңында Иркутск 
облысының егісін жинасады. Соғыста 
төрт рет жарақаттанған ол елге 1945 
жылдың желтоқсан айында оралған. 
Майдан даласындағы ерлігі үшін 
«Отан соғысы» орденімен, «Ерлігі 
үшін», «Будапештті алғаны үшін», 
«Венаны алғаны үшін» және басқа да 
медальдарды кеудесіне тақты.

Елге оралған ол әуелі аупарткомда 
нұсқаушы, кейін Коммунизм 
совхозында бөлімше меңгерушісі, бас 
агроном кызметтерін атқарды. Совхоз 
19661967 жылдары күріштен мол 
өнім жинаған. Екі жылда бөлімше 700 
гектар жерге күріш егіп, гектарынан 40 
центнерден өнім алған. Бұл сол кезең 
үшін жоғары көрсеткіш болатын. Сол 
жылдары, яғни 1967 жылы Сасықбай 
Дәулетбеков «Ленин» орденімен 
марапатталып, Тұршабек Елеусінов 
«Социалистік Еңбек Ері» атанды. 
Ал Тоқан Боранбаев совхозда бас 
агроном кызметін атқарған кезде 
күріштен жоғары өнім алғаны үшін 
«Октябрь революциясы», «Еңбек 
Қызыл Ту», «Құрмет белгісі» 
ордендерімен және бірнеше 
медальдарымен марапатталды. 
1974 жылы Қазақ ССР Жоғары 
Советі Президиумының «Құрмет» 
грамотасына лайық деп танылды.

II

Әркімнің туған жері өзіне қымбат. 
Соған орай әр жер өзіне лайық 
қасиетімен ерекшеленеді. Жер 
дегеннің де адам сияқты өмірбаяны 
болады. Бірақ оның өмірі адам өмірінен 
ұзақ. Біздің әңгіме етіп отырған жердің 
де өз тарихы бар. Осы совхоздың 
орны Ұлы Отан соғысына дейін көл 
болатын және де суы аппақ болып 
жататын. Содан болса керек, халық 
оны «Ақсу» деп атайтын. Кейін совхоз 
ұйымдастырылғанда шаруашылық 
сол атаққа ие болды.

Бізде бұрыннан қалыптасқан 
жанқиярлықпен еңбек етуді ерлікке 
теңейтін дәстүр бар. Сол дәстүрді ту 
етіп ұстаған ол әркез «жер адаммен 
жер, адам жермен адам» деген 
қағиданы естен шығарған емес. Содан 
болса керек, саналы ғұмырын туған 
жерін түлетуге сарп етті. 

Ол көбіне егіс басында болып, 
күрішшілердің ұсыныспікірін жұмыс 
бабында тыңдап, орындалуға тиісті 
нәрсені сол жерде кесіп айтатын. Күніне 
бір рет күріштікті аралап келмесе, 
тамағынан ас өтпейтіндей сезінетін 
өзін. Мұны ол сенбегендік емес, қайта 
күрішшілерге жанды көмек, қарқынға 
қарқын қосу, дем беру деп ұғып, әдейі 
істейтін. Енді осы айтқандарымызға 
накты деректер келтірейік: 

1983 жыл, 26 қаңтар, 
республикалық «Социалистік 
Қазақстан» (бүгінгі «Егеменді 
Қазақстан») газетінің «Агрономның 
творчестволық жұмыс жоспары» атты 
бас мақалада Т.Боранбаев жайлы 
былай депжазылған.

«Шаруашылық диқандары 
көтерілген осынау биік белес жайында 
айтқанымызда, көптеген маманның, 
әсіресе бас агроном Т.Боранбаевтың 
егіншілік мәдениетін үздіксіз жақсарта 
беру жөнінде жүйелі жүзеге асырып 
келе жатқан шаралары ойға оралады. 
Т.Боранбаев жанжақты ойластырып 
жасаған жергілікті жағдайларға 
орайлы өзінің творчестволық жоспары 
негізінде танаптардың құнарлылығын 
арттыру жөнінде бірсыпыра жұмыс 
жүргізіп, ғылым мен озат тәжірибенің 

жетістіктерін өндіріске үйлесімді 
де батыл енгізіп отырды. «Ақсу» 
совхозында әр танапқа берілетін 
тыңайтқыштардың мөлшері, тұқым 
себудің қолайлы мерзімі дәл 
анықталған. Демек әр танаптың егіні 
қашан пісіп, ораққа қашан түсетіні де 
күні бұрын белгілі. Бас агрономның 
тікелей басшылығымен совхозда 
ауыспалы егіс жүйесі толық сақталған.

III

Ұлы Отан соғысының ардагері 
Тоқан Боранбаев ағамыз «Коммунизм» 
совхозында бөлімше меңгерушісі 
қызметін абыроймен атқарды. Совхоз 
1966 1967 жылдары күріштен мол 
өнім жинады. Екі жыл қатарынан 
бөлімше 700 гектар тегістелмеген 
жерге күріш егіп, гектарынан 40 
центнерден өнім алғанын жоғарыда 
айттық. Бұл тегістелмеген жерден 
алынған өнім мөлшері сол кезең үшін 
жоғары көрсеткіш болып саналатын. 
Өмірден тоқығаны көп, тәжірибесі 
жеткілікті, алдағыны аңғаруы мол, 
еліне сөзін тыңдатқан, туған жерін 
түлеткен Тоқанның егіннен тұрақты 
өнім алуға қол жеткізген ерен еңбегі 
елінің есінде, бүгінгі ұрпақтың басты 
назарында.

IV

Ағамыз Мәскеу қаласынан шығатын 
КПСС Орталық комитетінің органы 
«Правда» газетін тұрақты жаздырып 
алатын. Әдеби шығармаларды да көп 
оқитын. Оқыған кітаптарынан орайы 
келгенде мысалдар келтіріп отыратын. 
Бірде үйіне сәлем бере барғанымда 
ақын Жұбан Молдағалиевтың «Мен 
қазақпын» деген өлеңін оқып отыр 
екен. Сонда ол: – Шыңғыс, айналайын, 
ақын Жұбанның мына өлеңі гимн ғой, 
– деген еді.

Оның өнімді күтіпбаптауға қатысты 
ақылкеңесі көп, жаңа жоғарыда 
айтқан үлкен өнімге диқандардың қол 
жеткізуіне ағамыздың ақылы үлкен 
сеп болса керек. 

Күріш – еңбекті аса көп керек 
ететін дақыл. Оны өсірудің тәсілін 
үлкен төзімділікпен жалықпай үйрену 
керек. Егер шын диқан болғың келсе, 
егін өсірудің саналуан тәсілін үйренгің 
келсе, көп ізден. Қарт та, жас та диқан 
бола алады. Ықыласынта болып, 
күшқайратыңды өз орнына жұмсай 
білсең, мақсатыңа жетесің. Ал айқын 
мақсат болашағыңа жарқын жол 
ашады. Сол жолдан таймау керек. 
Қазіргі жас күрішшілер еңбек етумен 
қатар өз білімдерін әрдайым көтеріп 
отыруға баса назар аударатыны мені 
қатты қуантады.

Мен жазушы да емеспін, ақын 
да емеспін. Алайда өзім туыпөскен 
ауылым, өмірбақи мәпелеп өсіріп 
келе жатқан күріш есіме түскенде 
көнере бастаған жүрегім арғымақ 
секілді арқырап, әндеткім келеді, 
саналуан жыр шумақтары ойыма 
оралады. Осындай сәттерімен де 
ақын болып кетемін. Себебі мені ақын 
ететін құдіретті күш – туған жерге деген 
махаббат, еліме нан болып оралған 
күрішке деген құштарлық. Мен әсіресе 
күрішті жырлаған адамдарды қатты 
құрметтеймін. Олардың шығармасына 
«күріш арқылы өмірді жырлады» деп 
баға беремін. 

Иә, ол кітапты көп оқитын, 
оқығандарын орайы келгенде айтып 
отыратын. Мәселен, ер жігіттің 
айнымас үш серігі болады. Біреуі – 
өмірлік жарың, екіншісі – мінген атың, 
үшіншісі – бұл ғұмырдан сүріндірмей 
алып өтетін парасатың, яғни ақылың. 

«Адамға тән алты асыл қасиет 
бар: біріншісі – ұғымды, ойлы ететін 
зердезейінің, екіншісі – сені өрге 
сүйрейтін өнерөрісің, үшіншісі – тек 
ілгері бастайтын талабың, төртіншісі – 
ешқашан алдамайтын тапқырлығың, 
бесіншісі – қиындықта сыналатын 
қайратың, алтыншысы – бәрінен де 
күшті ететін білімің» деген ақылды да 
мен алғаш рет Тоқаңнан естіген едім. 

V

19601970 жылдары Сыр елінде 
жүздеген мың гектар суармалы 
жер инженерлік жүйеге келтірілді. 
Күріштің өнімділігі күрт өсіп, облыс 
экономикасының тамырына қан 
жүгіріп, халықтың тұрмыстық, 
әлеуметтік жағдайы бұрынғыдан 
әлдеқайда жақсара бастады. 
Көптеген жаңа типтегі кеңшар 

орталықтары салынып, оларда 
маңызды әлеуметтік, өндірістік, 
инфрақұрылымдық мәселелер 
толығымен шешіліп, жаңа дәуірдің 
жаңа қалашықтары дүниеге келді. Сыр 
елінде «Жақаевшылар қозғалысы» 
қанат жайды. Олар ақ күрішті елдің, 
халықтың ырысберекесіне, абырой
атағына, айбатына айналдырды. 
Кезегінде ақ күріш те көптеген 
күрішшілердің, мамандардың, 
кеңшар, аудан басшыларының бағын 
ашып, облысымызда жүздеген азамат 
«Социалистік Еңбек Ері» атағын алды, 
олардың басым көпшілігі қатардағы 
күрішшілер еді. Тоқан Боранбаев та 
солардың бел ортасында жүріп еңбек 
еткен болатын. 

VI

Тоқаң өмірден көргені, білгені, 
түйгені көп аса мәдениетті азамат 
болатын. Ол Ұлы Отан соғысынан 
келгеннен кейін совхозда еңбек етіп 
жүріп, Алматы қаласындағы Қазақстан 
ауыл шаруашылығы институтын 
сырттай оқып, «ғалымагроном» деген 
мамандықты игерді. 

Ақсу ауылы мен Жалағаш кентін 
жалғайтын жолдың екі жағына тал 
отырғызу жөнінде мәселе көтерілгенде 
оны қолдап, жұмыс біткенше басы
аяғында жүрген еді. Тоқан аға қоғамдық 
жұмысқа да белсене қатысатын. Озат 
күрішшілер мен механизаторлар 
жөнінде арнайы плакаттар шығарып, 
көрнекті үгіттің тиімділігін іске асырды. 
Совхоздағы оқу жүйесіне қатысып, 
насихатшы ретінде қоғамдық жұмыс 
атқарды. Сол үшін КПСС Орталық 
комитетінің «Құрмет» грамотасымен 
марапатталды. Ағамызбен бірге 
еңбектің бел ортасында жүрген 
замандастары ол жайлы қандай ой 
түйді? Тарқатайық...

VII

Өмірден токығаны көп, тәжірибесі 
жеткілікті, еліне сөзін тыңдатқан, туған 
жерін түлеткен Тоқан ағамыздың 
ерен еңбегі елінің есінде, бүгінгі 
ұрпақтың басты назарында. Елдің 
ардагер ұлына өзінің кезіндегі еткен 
еңбегін келешек ұрпаққа паш етіп 
жеткізуден асқан мұра сірә да болмас. 
Сондықтан онымен қызметтес 
болған ел ағаларының өзі жайында 
айтқандарына кұлақ ассақ... 

– Мен 19661972 жылдары 
«Коммунизм» совхозында 
жұмысшылар комитетінің төрағасы 
болып қызмет жасадым. Ол кезде 
совхозда үш бөлімше болатын. Соның 
«Аксу» деп аталатын бөлімшесін Тоқан 
Боранбаев басқарды. Бөлімше жыл 
сайын 8001000 гектар аралығында 
күріш егіп, әр гектардан 50 центнерден 
өнім алып отырды. Тоқан жұмысты 
біліп басқаратын білікті басшы 
болды. Еңбек ете жүріп, өзінің білімін 
көтеру мәселесінде естен шығарған 
жоқ. Қазақтың ауыл шаруашылығы 
институтында сырттай окыды, ғалым
агроном деген дипломға ие болды. 
Енді сол кезеңнен бір естелік айтуды 
жөн көріп отырмын. 

Мен де осы институттың осы 
факультетінде онымен бірге оқыдым. 
Алматыда болатын сырттан оқу 
сессиясына бірге барамыз, бірге 
жүріп сабаққа бірге дайындаламыз, 
бірге емтихан тапсырамыз. Бірде 
емтиханға дейін тапсырылатын 
тексеріс жұмысын Токаннан көшіріп 
алып, поштамен жіберіп койғанмын. 
Содан емтихан тапсыруға барсақ, 
менің сол жұмысыма «бес», Тоқанның 
жұмысына емтихан кабылдайтын 
окытушымыз «екі» деген баға 
койыпты. «Қуырдақтың көкесін 
түйе сойғаңда көресің» демекші, 
сөйтіп «масқара» болғаным бар. 
Сөйтсек менің Тоқаннан көшірген бұл 
жұмысым оның жіберген жұмысынан 
пошта арқылы бұрын барыпты. Менің 
жұмысым бірінші барғасын окытушы 
қайдан білсін, «бес» деген бағаны 
койып жіберген ғой. Кейін окытушыға 
барлық шындықты айтып, кешірім 
сұрағанымыз бар.

Жалпы ағамыз көп сөйлемейтін, 
көп окитын, көп білетін. Бәзбіреулердей 
мақтанудан аулақ болатын. «Қырман 
– егін жинаудың штабы. Оған 
соқпайтын жұмыс жок. Егін ору, тасу, 
бастыру, дән тазартудың барлығының 
да бір ұшы қырманға тіреледі. Соған 
байланысты ол қарқынды болса, басқа 
жұмыстарды да еріксіз қозғалысқа 
түсіреді» дейтін. Елі кұрметтеген 

ағамызға өзі туып өскен «Ақсу» 
ауылындағы өзі тұрған үйдің көшесіне 
Тоқан Боранбаев есімін беру жөнінде 
ұсыныс жасалыпты. Жақсының аты 
өлмейді деген осы шығар, – дейді 
бірде зейнеткер Райымбек Ысқақов.

Тасқара Байниязовтың да ол 
жайлы өзіндік ойы бар: – Менің 
білетінім, Тоқан Боранбаев ағамыз 
аудан орталығындағы Сталин 
атындағы мектепте Дауылбай 
Байниязов, Орынбай Сарманов, 
Ердан Таңатаров, Жайық Есіркепов, 
Сүйіндік Қыстаубаев тағы басқа да 
замандастарымен 7 класқа дейін бірге 
оқып, 1941 жылы әскер қатарына 
алынып, Ұлы Отан соғысына 
бастанаяқ қатысқан. «Боздақтар» 
кітабында бұл кісіні Отан қорғау 
соғысында хабарсыз кеткендер 
қатарында көрсеткен. Ал шындығында 
ағамыз біраз жарақатымен соғыс 
аяқталғаннан кейін елге оралып, елу 
жылдан астам туған ауылына еңбек 
етіп, 2000 жылдың мамыр айында 
дүние салды. 

Менің білетінім, 1963 жылы 
мамыр айында Молотов және 
XXII партсьезд колхоздарының 
қосы луы негізінде «Коммунизм» 
атты совхоз ұйымдастырылған. 
Ол №2 осы «Ақсу» бөлімшесінің 
меңгерушісі болып тағайындалды. 
1967 жылдың қорытындысымен 
СССРдың құрылғанына 50 жыл 
толу қарсаңында совхоз табыстары 
үшін «Еңбек Қызыл Ту» орденіне 
ие болды. Совхоз ұжымының 
осындай дәрежеге ие болуына Тоқан 
Боранбаев басқаратын бөлімшенің 
де қосқан үлесі зор болатын. Оған 
дәлел 1968 жылы Мәскеу қаласынан 
шығатын «Плановое хозяйство» 
атты журналдың бас мақаласында 
күріштің әр гектарынан 40 центнерден 
өнім алған «Коммунизм» совхозы 
жайлы айтыла келіп, совхоздың №2 
бөлімшесінің меңгерушісі Тоқан 
Боранбаевтың есімі де айрықша 
аталған еді.

1974 жылы №2 бөлімше 
«Коммунизм» совхозынан бөлініп 
шығып, өз алдына совхоз болып 
құрылып, «Ақсу» атағын алды. 
Міне, осы кезден бастап Токаң 
ағамыз совхоздың бас агрономы 
болып ауысып, оны зейнеткерлікке 
шыққанша атқарды. Мен Тоқаңмен 
ұзақ жыл қызметтес болып, совхоздың 
бас экономистігінен зейнеткерлікке 
шықтым, – дейді ол.

VIII

Диқандар кәсіпте өз мамандығының 
білгірі атанған Тоқан Боранбаев 
Жалағаш кентінің құрметті азаматы 
болатын. Туған жерін қастерлеп өткен 
ол «ақ күріштің отанына айналған 
Сыр елінің диканы – сен арқылы 
диқан» деген аталы сөзін әліге дейін 
әріптестері мен шәкірттері еске 
алып отырады. Оның да мәні бар, 
ол кезде акындар да күрішке арнап 
жыр жолдарын ағытты емес пе?! 
Өткен ғасырда Сыр елінің даңқын ақ 
күріш шығарса, ақ күріш Сыр елінің 
ерлерінің даңқын шығарды. 

IX

Арада жылжып жылдар өтіп жатыр. 
Өмір ағысына біреу ілессе, біреу малтып 
жүргені. Оған өкінуге тағы болмайды, 
себебі ол да өмір заңдылығы тәрізді. 
Қай кезеңде де көптің ішінен біреу 
озып шығып, тарихи тұлғаға айналып 
отырған. Ал бәзбіреулер алысқа 
бармаса да ауылының аясында 
жүріп ұмытылмастай із қалдырып, 
халқының қалаулысына айналып, 
ардақты болып өмір сүрді. Киелі 
Жалағаш топырағының сондай 
тұлғалы азаматы болған, Жалағаш 
ауданының тарихына өзіндік үлесін 
қосқан, өзіндік орны бар төл перзенті 
Тоқан Боранбаев туралы әлі талай 
айтылар, жазылар. Себебі оның 
қазақы дүниетанымы, кіршіксіз көңілі, 
мейірмандылығы айрықша еді. 
Сондықтан ондай ағалардың еткен 
еңбегін еске алып отыру білетіндердің 
парызы демекпін. Біз оны өтедік па, 
өтемедік па, бағасын оқырман береді.

Шыңғыс АЙБОСЫНОВ,
Қазақстан Журналистер 

одағының мүшесі,
Жалағаш ауданының 

құрметті азаматы

Атақты агроном

1960-1970 жылдары шаруашылықтар күріштен 
мол өнім алып, ауданның даңқы республикаға мәлім 
болғанын бүгінде біреу білсе, біреу білмейді. Осындай 
үлкен еңбек жеңісіне жетуде агрономдардың атқарған 
жұмысы көп. Солардың есімін атап айтсақ, артық 
болмас. 

Қабылдау

– Біз – «үлкенге құрмет, кішіге ізет» деген аталы сөзді 
ұрпағының бойына сіңіріп өскен халықпыз. Сіздердің жүріп 
өткен жолдарыңыз, еткен еңбектеріңіз кейінгі жастарға үлгі. 
Ауданның әлеуметтікэкономикалық, мәденирухани дамуына 
ерекше үлес қосқан азаматтарды қанша ардақтап, құрмет 
көрсетсек те артық етпейді. Бүгінгі жиынымыз статистика 
саласында өзіндік қолтаңбасы бар, ауданның әлеуметтік
экономикалық дамуына, өсіпөркендеуіне зор үлес қосқан 
Сәуле Әбдірахманқызының 60 жасқа толған мерейтойы 
құрметіне арналуда. Сәуле Әбдірахманқызын мерейтойымен 
құттықтай отырып, алдағы уақытта да өңірдің өркендеуіне 
өлшеусіз үлес қосады деп сенім білдіремін, – деді аудан әкімі.

Айта кетейік, Сәуле Баймахан 1987 жылдан бері ауданның 
статистика саласында қызмет атқаруда. Оның ішінде 2005 
жылдан бастап қоғамды жанжақты, шынайы әрі нақты 
ақпаратпен қамтамасыз ететін, мемлекеттік басқару жүйесінің 
айрықша маңызды саласы болып табылатын аудандық 
статистика бөлімінің басшысы лауазымын абыроймен 
атқаруда.

Жиында аудандық мәслихат төрағасы Өмірзақ Елеусінов 
және аудандық экономика және қаржы бөлімінің басшысы 
Жұпар Хамитқызы мерейтой иесінің еңбек жолына тоқталып, 
алдағы жұмысына сәттілік тіледі.

«ЖЖ» ақпарат

Мерейтой иесі 
құрмет төрінде

Кеше аудан әкімі Ардақ Ибраимов аудандық статистика 
бөлімінің басшысы Сәуле Әбдірахманқызын қабылдап, 
мерейтойымен құттықтады. Жиында А.Әбдіғаппарұлы 
білікті маманның салаға сіңірген еңбегі кейінгі буынға үлгі 
екенін тілге тиек етіп, алдағы жұмысына сәттілік тіледі. 

Аудан әкімі Ардақ Ибраимов «Amanat» партиясы 
аудандық филиалының қабылдау кестесіне сәйкес 
кезектілік тәртібімен жазылған тұрғындарды қабылдады. 
Қабылдауда тұрғындар тарапынан тұрақты жұмысқа 
орналасу және баспана мәселелері айтылды. 

Тұрғындар тарапынан көтерілген жеке мәселелерге заңға 
сәйкес түсіндіру жұмыстары жүргізіліп, Ардақ Әбдіғаппарұлы 
қарапайым халықтың мәселесін шешуде сала басшыларына 
тиісті тапсырмалар берді. Сондайақ ол тұрғындардың 
мәселесі назардан тыс қалмай, алдағы уақытта оң шешімін 
табуда тиісті жұмыстар жасалатынын жеткізді.

«ЖЖ» ақпарат

Елдің мәселесі 
ескерусіз қалмайды

Жиында алдағы уақытта болуы ықтимал қолайсыз 
ауа райы салдарынан апаттық жағдайлардың алдын 
алу мақсатында барлық білім беру ұйымы мен басқа 
да мемлекеттік мекемелердің құрылыс жағдайларына 
сараптама жасап, нәтижесін ұсынуды тапсырылды. Қыс 
мезгілінде халыққа коммуналдық қызмет көрсету жақсы 
болу үшін қазірден дайындық жұмыстарын сапалы жасап, 
көгілдір отын, ауыз су, электр энергиясы және байланыс 
қызметінде мәселелер болмау қажеттігі айтылды. 

Кент және ауылдық округ әкімдеріне жол қауіпсіздігін 
қамтамасыз ету үшін төрт түлікті қараусыз қалдырмай 
пада ұйымдастыру, мал ұрлығы және өзге де қылмыстарды 
болдырмау, тұрғындардың сауалына байланысты 
уақытында шұғыл шаралар қабылдау жүктелді. Жиын 
соңында Ардақ Әбдіғаппарұлы көтерілген мәселелерге 
бейжай қарамай, тапсырмалардың орындалуы алдағы 
уақытта сарапталатынын жеткізді.

«ЖЖ» ақпарат

Мәселелерге бейжай 
қарамау қажет

Ауданда облыс әкімі Нұрлыбек Нәлібаевтың 
төрағалығымен өткен мәжіліс отырысында айтылған 
тапсырмалардың жүйелі орындалу барысы 
талқыланды. Бұл ретте аудан әкімі Ардақ Ибраимов 
жауапты сала басшыларымен бірге кент және ауылдық 
округ әкімдеріне тұрғындардың сұранысына сәйкес 
аудан бойынша төтенше жағдайларды болдырмау, 
коммуналдық қызмет және мемлекеттік мекемелерде 
құрылыс сапасы бойынша мәселе болмау қажеттігін 
жеткізді.

ҚҰҚыҚ

Учаскелік  полиция инспекторының жұмысы уақыт 
таңдамайды. Кез келген сәтте көмекке мұқтаж адамға 
көмектесіп, оданқалды тұрғылықты жердің тыныштығын 
бақылайды.  Біз табан тіреген Мырзабай ахун ауылдық 
округінің учаскелік полиция инспекторы – Айбек Серікұлы. 
Ол осы уақытқа дейін  4 елді мекенде жұмыс жасаған. 
Жалпы салада 10 жылдан астам тәжірибесі бар полиция 
капитанына тапсырылған қылмыстық істің ешқайсысы 
жабулы қалмаған. Яғни барлық қылмыстық іс ашылған, 
мүмкін бұған оның ең алғаш жұмысты тергеу бөлімінде 
бастағаны сеп болған шығар. 

– Құқық қорғау саласында қызмет етуді бала 
кезімнен армандадым. Полиция қызметкерлерін көріп, 
сол кісілердің қатарында болғым келетін. Қылмыспен 
күресіп, қоғамға, халыққа қызмет етуді қаладым. 
Жалпы қоғам болған соң әртүрлі қылмыс орын алады. 
Алайда біздің ауданда қылмыстық оқиғалар көп 
тіркеле бермейді. Жалпы учаскелік полиция ретінде 
тұрғындармен байланысым өте тығыз. Өзіме бекітілген 
әкімшілік аумақта 102 арнасы болсын немесе тікелей 
шақыртулар арқылы тұрғындар шақыртып жатады, 
көмек сұрайды. Сондықтан полиция қызметкері ретінде 
көмегімді көрсетіп, міндетімді барынша жақсы орындауға 
тырысамын – дейді ол.

Айбек Усербаев  күнделікті қызмет барысында 
түрлі оқиғалармен бетпебет келетінін, сондықтан кез 
келген жағдайға дайын болып, жауапкершілікті терең 
сезіну керектігін тілге тиек етті. Мәселен, ол Қызылорда 
қаласында қызмет атқарып жүрген уақытта  іздеуде 
жүрген қылмыскерді Алматыдан алып келе жатады. Сол 
кезде қылмыскер Шиелі ауданына жеткенде пойыздан 
секіріп кеткен. Бірақ бұл шешімі оның жауапкершіліктен 
жалтаруына түк те көмектеспеген. Себебі оның 
қатысуымен орын алған қылмысты ашуға қай істі де 
соңына дейін жеткізетін Айбек Усербаев жауапты болып 
бекітілген. 

Полиция қызметкерінің сөзінше, осы секілді әртүрлі 
оқиғалар жиі болып тұратын көрінеді. Сондықтан кез 
келген уақытта бәріне дайын болу маңызды.

– Айбек Усербаевтың Жалағашқа келгеніне 4 
жылдай уақыт болды. Осы аралықта өзінің қайтпас 
қайсар мінезін көрсетіп, тапсырылған істерді тиянақты 
атқарды. Ештеңеден қорықпай, қолынан келгенше 
дегеніне жетеді. Қылмыстық істердің ішіндегі ашылуы  
қиыны да, көп түсетін арыз да  қалта ұрлығына 
байланысты. Бірақ Айбек жедел іздестіру шаралары 
кезінде  талай ұрыны құрықтады. Жалпы қызметін 
жоғары деңгейде атқаратын Айбекке кез келген істі сеніп 
тапсыруға болады, – дейді полиция бөлімі бастығының 
орынбасары Абзал Сералиев.

Расында қазір қоғамда қалта ұрлығынан бөлек те 
алаяқтықтың түрлері жетерлік. Мәселен,  интернетте 
бейнеролик арқылы алдау белең алған. Жалағаш 
ауданының тұрғынын телеграмда белгісіз бір азамат 
бейнеролик арқылы 1 млн теңге несие рәсімдеп 
беремін деп алдаған. Осыдан кейін аудан тұрғыны 
учаскелік полицейге келіп арызданған. Нәтижесінде  
Айбек Серікұлы қылмысты толығымен ашып, алаяқтың 
Шымкент қаласында екенін анықтаған. Осыдан кейін 
қылмыскерді сол жердің уақытша ұстау абақтысына 
қамайды.

Жалпы тізе берсек, кейіпкеріміздің тікелей 
қатысуымен ашылған қылмыстар жетерлік. Мырзабай 
ахун ауылында да оның учаскелік полиция инспекторы 
қызметін бастағанына көп бола қойған жоқ. Сол уақыттан 
бері ауылда 3 қылмыс орын алыпты. Тәжірибелі маман 
олардың ешқайсысын жабулы қалдырмаған.  

Полиция қызметкері – ар мен адалдықтың символы. 
Сырттай қарағанда жай форма киіп жүретін қызмет 
иесі болып көрінгенімен, олардың мойнында үлкен 
жауапкершілік бар. Кейіпкеріміз секілді ештеңеден 
қорықпайтын, қайсармінезді қызметкер ғана оны сезіне 
алады. Жалпы  қауіпсіз ортаны құруды тек полицей 
қызметкерлеріне артпай, қоғам болып жауапкершілік 
танытқан дұрыс.

Ақнұр АЛТЫНБЕК

Антына адал Айбек

Соңғы уақытта елімізде қалта 
ұрлығы мен алаяқтықтың қатары 
күрт өсуде. Көшеде жүргенде бағалы 
заттарынан айырылып, алданып 
қалып жүрген халық саны көп. Десе 
де осындай оқиғалардың алдын алу 
мақсатында тиісті орган қызметкерлері 
үздіксіз шаралар ұйымдастырып 
келеді. Иә, елдің тыныштығы мен 
халықтың қауіпсіздігін қамтамасыз 
етуде полиция қызметкерлері қаншама 
қылмыскелердің былығын ашып, 
жазасын өтетті. Мәселен, кейіпкеріміз 
Айбек Усербаев Алматы, Астана, 
Көкшетау қалаларына дейін шақырту 
алып, алаяқтықпен айналысқан 
қылмыскерлерді құрықтаған. 

Мәселе

Жалағашта да бір жылдары жол көлік 
оқиғасында өсім болған, бұған қатысты 
барлық жауапкершілікті полиция бөлі
мінің қызметкерлеріне артып қою 
артық. Түптеп келгенде негізінен барлық 
жауапкершілік сол көлік тізгіндегендердің 
өзінде болуы керек. 

Былтырдың өзінде ауданда 10 
айда 22 жол көлік оқиғасы орын алған. 
Соның салдарынан 24 адам түрлі дене 
жарақатын алса, 9 адам көз жұмды. 
Биыл орын алған жол апаты азайған, 
бірақ айтарлықтай емес. Мәселен, 10 
айда ауданда 17 жол көлік оқиғасы 
орын алған. Салдарынан 36 адам 
жарақаттанып, 3 адам бақилық болды. 
Мәселенің алдын алуда қайтпек керек, 
осы жөнінде сала мамандары не дейді? 
Тарқатайық...

Аудандық полиция бөліміне қа
расты әкімшілік полиция бөлімінің 
басшысы Нұрболат Аймұратов жол 
көлік оқиғаларына көбіне басты себеп 
жүргізушілердің қарапайым ережелерді 
сақтамауы басты себеп болып отыр
ғанын айтады. Яғни көлік иелері 
«сақтансаң, сақтайтынын» қаперге ал
майды.

– Жол қауіпсіздігін қамтамасыз етуде 
әріптестерім шамашарқынша жұмыс 
жасап жатыр, нәтиже де жоқ емес, бірақ 
әлі де сап тыйылған жоқ. Сондықтан біз 
бұл мәселемен күресуді күн тәртібінен 
түсірмейміз. «Жол апатына көбіне бас
ты себеп не?» дейсіз ғой. Қазір бұл 
сауалыңыздың түйінін тарқатсам, барлық 
жауапкершілікті жүргізушілерге жүктеп 

қойғандай боламын. Бірақ шындығында 
көлік иелері жол қауіпсіздігін сақтай 
бермейді. Қарапайым жол ережелеріне 
немқұрайлы қараудың соңы адам 
шығынына әкеліп жатады. Мәселен, 
әрбір аумақтағы жолдарда белгіленген 
жылдамдықтан асыруға болмайды. 
Өкініштісі, осыны ескере бермейді, көлік 
апатына көбіне осы мәселе басты себеп 
болып жатады. Сондайақ бізде мал 
қағу дерегі де баршылық. Тұрғындардың 
қорасындағы малын жайылымға 
бақташысыз жіберуінің салдарынан да 
кейде адам шығыны орын алып жатады, 
– дейді бөлімше басшысы.

Полиция қызметкерінің бұл сөзіне 
таласымыз жоқ, расында кейде, кейде 
емес, көбінесе жол апатына төрт түліктің 
жолға шығып кетуі басты себеп болып 
отырғанын көріп те жүрміз. Егесінде жоқ 
ес малда қайдан болсын, осы ретте сала 
сақшылары әрбір елді мекенде кемінде 
бір пада ұйымдастырылса дейді.

Әкімшілік кодекстің 408 бабының 
1 тармағы бойынша малын қараусыз 
жайылымға жібергендерге арнайы жаза 
да бар, бірақ тек айыппұл түрінде. 
Мәселен, бұрын 22.00ден кейін жолда 
жүрген мал иелеріне айыппұл салынса, 
қазір кеш қарайса болды, заң күшіне 
енеді. Яғни бірінші рет орын алса, 8 625 
теңге айыппұл қарастырылған. Егер 
малдың қатысуымен жол апаты орын 
алса, иесіне 34 500 теңге айыппұл 
салынады.

Бұрын мұндай оқиғаларға қатысты 
сырғаланбаған, таңбаланбаған мал 

иелерін анықтау қиындық тудырған. 
Мамандар қазір бұл мәселенің де 
амалын тауыпты. Яғни кент іргесіндегі 
Бұқарбай батыр ауылынан арнайы аула 
белгіленген. Сонда сырғаланбаған төрт 
түлік қамалып, иелері анықталады және 
сырғаланады. 

Айта кетейік, 10 айда ауданда 
әкімшілік кодекстің 408 бабының 1 
бөлігімен 65 тұлғаға айыппұл салынған. 
Сондайақ малдың жолға шығып кетуінен 
8 жол көлік оқиғасы орын алған. 

– Жалпы ауданда 10 айда жол 
бойында 119 дерек тіркелді. Әсіресе 
жастар жылдамдықты асырып жүргенді 
құп көреді. Асыққаннан ештеңе 
болмайды, жаман айтпай, жақсы жоқ, 
тіпті сол асыққан жеріңе мүлде жете 
алмауың да мүмкін. Қарапайым жол 
ережесін сақтамаудың салдары неге 
ұласып жатқанын өздеріңіз де естіп
біліп отырсыздар. Сондықтан қауіпсіздік 
қашанда қаперде болса деймін. Малдың 
қатысуымен де бізде жол апаты орын 
алып жатады. Осы ретте халық малды 
жайылымға бақташысыз жібермесе 
деймін. Әр елді мекенде кемінде 1 пада 
ұйымдастырылуы керек, оның тек жол 
апатының ғана емес, мал ұрлығының 
да алдын алуға пайдасы мол, – дейді 
Нұрболат Аймұратов.

Бөлімше бастығы көбіне басқа да 
қылмыстарды анықтауға аудандағы 
бейнебақылау камераларының қолғабыс 
болғанын айтады. Қазіргі таңда ауданда 
36 бейнебақылау камерасы жұмыс 
жасап тұр, басқа да елді мекендерді 

қамту үшін арнайы ұсыныс берілген. 
Жергілікті полиция бөлімінің аға 

инспекторы Жасұлан Айтбай кентте 
жол қауіпсіздігін қамтамасыз етуде 3 
маман күнделікті жұмыс жасап жатқанын 
айтады. Көлік тізгіндегендерге күніне 
шамамен 30 хаттама толтырылады 
екен. Ауызын бақсақ, оның да айтары 
сол, яғни қарапайым жұрт жол ережесін 
сақтай бермейді. 

– Көбіне жүргізушілер қауіпсіздік 
белдігін тақпайды, сондайақ бағдар
шамға бағынбайтын көлік иелері де 
жоқ емес. Тіпті жолда келе жатып, күрт 
шешім қабылдаудың салдарынан да 
жол көлік оқиғалары орын алып жатады. 
Мәселен, жолда келе жатып, жылдам 
басқа көшеге түсіп кетеді, оны аңдамаған 
артындағысы жолынан жаңылып 
жатады. Енді бұған да айтарлықтай ақыл 
керек емес қой. Бірақ өкініштісі, осындай 
қарапайым ережелерді сақтамаудың 
соңы мәселенің туындауына себеп болып 
жатады. Кейбір жол көлік оқиғаларында 
екеуара көлік иелері келісімге келгісі 
келеді. Біз ондайға жол бермейміз, заң 
алдында жазасын алған кез келген адам 
келесіде сабақ алуы тиіс, – дейді аға 
инспектор.

Қалай десек те кінәні әрқайсысымыз 
өзімізден іздеуіміз керек. Сала сақ шы
лары тек жол қауіпсіздігін реттейді. Одан 
кейінгісі өзімізге байланысты. Сондықтан 
қауіпсіздікті қаперден шығармайық. 

Кенжетай ҚАЙРАҚБАЕВ

Қауіпсіздік қаперде болсын
Қазір әлеуметтік желіде 

жол көлік оқиғасына 
қатысты мәліметтер 
желдей еседі, тіпті адам 
шығынына соңғы уақытта 
басты себеп болып 
отырған осы мәселе десек, 
қателеспейтін шығармыз. 
Әлі жауын жауып, жолда 
жүрудің қауіптілігі туындап 
отырған жоқ, десе де темір 
тұлпар тізгіндегендердің 
қарапайым жол ережесін 
сақтамауынан айдың-
күннің аманында қайғылы 
жағдайлар көптеп 
орын алуда. Мәселенің 
алдын алуда полиция 
қызметкерлері шама-
шарқынша еңбектеніп-
ақ жатыр, алайда әлі 
де елімізде жол апаты 
тыйылар емес. 

Иә, олар – халықтың қорғаны. 
Қылмысты ашуда, қауіпсіздікті сақ
тау да сала мамандарының атқарып 
жат қан жұмысы көп, еңбегі еселі. 
Тәртіпті қатаң қадағалайтын полиция 
қызметкерлерінің жұмысы қашанда 
қарбаласқа толы. Асқан қырағылық пен 
табандылықты талап ететін бұл сала 
иелерінің жауапкершілік жүгін арқалау 
да оңай емес. 

Жасындай жарқ еткен балаң жігіттер 
көбіне ел қорғаны болуды мақсат етеді.
Жүрегінде жастық жалынын «Отанға 
қызмет ету – азаматтық парызым» 
деген қағидамен ұштастырады. Мақсаты 
біреу, бейбітшіліктің бедерін бұзуға 
әрекет еткен бұзақыларға тойтарыс 
беру. Бейбіт тұрғындарды жазықсыз 
жапа шегуден қорғау. 

Кейіпкеріміз Нұрбек Сариевті осы 
салаға жетелеген балалық шақтағы 
арманы екен. «Жастайымнан әскери 
қызметті армандадым. Балалық арма
нымды аяқасты етпей, орындалған 
шындыққа айналдыруға тырыстым. Ел 
еңсесін тіктеуде, қоғам тыныштығын 
күзетуде және тұрақтылықты сақтауға 
өзіндік үлесімді қосқым келді. Маған 
күшжігер берген, қарымқабілетімді 
шыңдаған және осы жолда биіктерді 
бағындыруыма сеп болған кеудемдегі 
патриоттық сезім мен азаматтық па
рызым еді» деген ішкі істер саласының 
қырағысы жұмыстың қиындығы мен 
қызығы қатар жүретінін айтады. 

1983 жылы дүниеге келген Нұрбек 
Төребекұлы Атырау қаласында Отан 
алдындағы борышын өтеген соң, 
Қызылорда қаласындағы Күзет бас
қар масында алғаш еңбек жолын бас

тайды. Мұнан соң қызмет бабымен Сыр
дарияда болса, кейін аудандық полиция 
бөлімінде учаскелік полиция қызметкері 
болған. Қазіргі таңда ауданға қарасты 
Таң ауылының тыныштығына жауапты 
учаскелік полиция инспекторы. 

Уақытпен санаспайтын кейіпкеріміз 
ауыл ішінде күнтүні жүріп, кез 
келген уақытта тұрғындардан түсетін 
қоңырауларға жауап беріп, тиісті жерден 
табылуды учаскелік инспекторға тән 
қалыпты құбылыс деп қабылдайды. 
Күніне әртүрлі мәселе бойынша ауыл 
тұрғындарынан қоңырау қабылдап, 
күтпеген келеңсіз жайттармен бетпебет 
келіп жатады.  Отбасындағы кикілжің, 
көршілер арасындағы түсініспеушілік, 
ішімдік ішіп алып, тұрғындардың 
мазасын қашырған тентектерді жөнге 
салу – Нұрбектің қалыпты жұмысы 
болды бір кездері. 

Ол 2018 жылдан бері Таң ауылы 
тұрғындарымен бірлесе отырып атқа
рылған жұмыстың нәтижесінде айтар
лықтай жетістікке жеткен, ауылда осы 
күнге дейін айтарлықтай қылмыс орын 
алмаған. Әріге бармайақ былтырғы 
жылдың ахуалын сұрағанымызда по
лиция инспекторы өткен жыл тұрақты, 
ешқандай қылмыс орын алмағанын 
айтты. 

 «Ауырып ем іздегенше, ауырмайтын 
жол ізде» дейтін халықпыз ғой, бұл 
салада да қылмысты ашқаннан оның 
алдын алғанның абыройы артпақ. Таңда 
мал, пәтер ұрлығының көптеп орын 
алмауы  ең алдымен тұрғындардың өз
өздеріне бекемдігін, сонан соң Нұрбек 
Сариевтің қырағылығынан деуге әбден 
болады. 

Жалпы ауылдағы үлкенкіші қыл
мыс тарды дер кезінде ашу, қыл мыс
кер лерді ізін суытпай анықтау тәртіп 
сақшыларының қырағылығына тікелей 
байланысты деген кейіпкеріміз ең 
бастысы, халықтың амандығы дейді.

– Осы қызметке келгендіктен абы
роймен атқаруға, халыққа пайдалы 
іс жасауға, тәртіптің орнауына күш 
сала мыз. Жұмысымызды абыроймен 
атқарып, жауапкершілікті сезініп, нәти
жеге жұмыс жасаймыз. Қай саланың 
маманы болсын, бірінші кезекте халық
тың алғысы екені сөзсіз. Сонда ғана 
өзімізді бір жетістікке жеттік деп айта 
аламыз. Халық сенімінен шығып, ел  

қорғаны болу, тәртіп сақшысына тән 
барлық қасиеттерге лайық болу – 
біздің басты міндетіміз, – дейді Нұрбек 
Төребекұлы.

Азаматтардың қауіпсіздігі мен қоғам 
тыныштығын қорғау, түрлі заң бұзу
шылықтарға тосқауыл қойып, тұрақты 
дамуды қамтамасыз ету жолында 
поли ция қызметкерлерінің еңбегі ерен. 
Олар қызмет барысында түрлі қауіп
қатерлермен де бетпебет келеді.  Ан
тына адал болып, қызметін мінсіз 
атқарып жүрген тәртіп сақшыларының 
жұ мысы қашан да ерлікке толы, жас
тарға үлгі. 

 Сезім НҰР

Қоғам тыныштығын күзеткен
Елдің тыныштығын қамтамасыз етіп, тәртіпті қадағалайтын учаскелік 

полиция инспекторларына артылатын жүктеме де көп, міндет те ауыр. 
Алаштың ардақтысы Әлихан Бөкейханов «Ұлтқа қызмет ету білімнен 
емес, мінезден» деген. Ұлтқа қызмет етуді бар бітім-болмысымен, мінезімен 
түйсініп жүрген полиция қызметкерлері кешегі батырларымыздың ізін 
жалғаған бейбіт күннің батыры екенін дәлелдеп келеді. 


